
АҚШ МЕМЛЕКЕТТІК ХАТШЫСЫНЫҢ ҚОҒАММЕН БАЙЛАНЫС ЖӨНІНДЕГІ 

КӨМЕКШІСІ ФИЛИПП КРОУЛИДІҢ МӘЛІМДЕМЕСІ  

 

Мемлекеттік хатшы Хиллари Клинтон Қазақстанға, Қырғыз Республикасына, Өзбекстанға және 

Бахрейнге ресми сапармен бармақ 

 

Мемлекеттік хатшы Хиллари Клинтон  30 қараша мен 3 желтоқсан аралығында Қазақстанға, 

Қырғыз Республикасына, Өзбекстан мен Бахрейнге ресми сапармен бармақ. Қазақстанда ол АҚШ 

делегациясының басшысы ретінде Еуропадағы қауіпсіздік және ынтымақтастық ұйымының 

(ЕҚЫҰ) саммитіне қатысады. Саммит қарсаңында ол белсенді азаматтық қоғам қалыптастырудың 

маңыздылығына баса назар аударып, жергілікті және халықаралық үкіметтік емес ұйымдармен 

кездесу өткізеді. Сонымен бірге ол Қазақстан Президенті Н.Назарбаевпен және Сыртқы істер 

министрі Қ.Саудабаевпен кездесіп, АҚШ пен Қазақстанның стратегиялық әріптестік қарым-

қатынасының түрлі аспектілерін талқыламақ.  

Қырғыз Республикасына сапары барысында Мемлекеттік хатшы Президент Р.Отунбаевамен және 

елдің басқа да лауазымды тұлғаларымен кездеседі. Ол Қырғызстанда жақында болған тарихи 

сайлаудан кейінгі саяси өзгерістерге шолу жасап, екі жақты да толғандыратын түрлі мәселелерді 

талқылайды.  

Мемлекеттік хатшы Х.Клинтон Өзбекстанға сапары барысында Президент И.Каримовпен 

кездесіп, екіжақты қарым-қатынасқа, аймақтық мәселелерге қатысты түрлі жайттарды талқыға 

салмақ.  

Бахрейнге сапары барысында Х.Клинтон Бахрейн Корольдігінің қатысуымен Халықаралық 

стратегиялық зерттеулер институты жыл сайын өткізетін «Манама Диалог -2010» форумына 

қатысып, аймақтық қауіпсіздіктегі АҚШ-тың рөлі тақырыбына баяндама жасауды жоспарлап отыр.  

